
				এই পাতাটির মুদ্রণ সংশোধন করা প্রয়োজন। 
প্রতিবাদের প্রতিবাদ । ©Ꮌ ☾
রামায়ণের ঘটনা যদি বেদব্যাসের পূৰ্ব্বে ঘটিয়া থাকে, তবে তদ্বিবরণ মহাভারতে থাকিতে পারে, তাহা আশ্চর্য্যের বিষয় নহে। মহাভারতে রামোপাখ্যান যে প্রণালীতে লিখিত হইয়াছে, বাল্মীকিকৃত রামায়ণ বৃত্তাস্তু ঠিক তদনুরূপ বটে ; কিন্তু ব্যাসের সময়ে আচারগত যে দোষ দেখাইয়াছি, এখানেও তাহা দৃষ্ট হইতেছে। বালিবধের পর, সুগ্ৰীব ভ্রাতৃবধূ তারাকে লাভ করিলেন,—
হতে বালিনি সুগ্ৰীবঃ কিষ্কিন্ধাং প্রত্যপদ্যত । তাঞ্চ তারাপতিমুখীং তারাং নিপতিতেশ্বরাং ৷
বনপৰ্ব্ব । ২৮০ অঃ । ৩১ ( পুস্তকান্তরে ২৭৮ অঃ ) বালী হত হইলে সুগ্ৰীব, কিষ্কিন্ধ রাজ্য এবং । পতিহীন চন্দ্রমুখী তারাকে লাভ করিলেন । বাল্মীকির পুস্তকে এ প্রথা অবলম্বিত হয় নাই । তৎকালে মনুষ্যরুচি অনেক পরিবর্তিত হইয়াছিল, সুতরাং তিনি দেবরহস্তে বিধবা ভ্রাতৃবধু অর্পণ করিতে পারেন নাই ।
উপরে দর্শিত হইয়াছে যে, রামাৰ তারের অনেক দিন পরে বাল্মীকি প্রাচুর্ভূত হইয়াছিলেন। এখন দেখি আসুন, আমরা কোথায় মহর্ষির সাক্ষাৎ পাই । রাম জন্মগ্রহণ করিলে অনেক দিন পরে বাল্মীকি পৃথিবীতে অবতীর্ণ হইয়াছিলেন,—ইহা বলিলেই যথেষ্ট হয় নাই ; কেবল এই কথায় বাল্মীকিকে আধুনিক কবি বলা যায় না। এ নিতান্ত হান্ধি প্রমাণ,— তৃণবৎ লঘু। তবে ইহাতে উপকার এই,-তৃণবৎ লঘু প্রমাণটা তুলিয়। শূন্যে নিক্ষেপ করি ;–দেখি, বায়ুর গতি কোন দিকে ;-ভগবান বাল্মীকি কোন দিকে ঢলিয়া পড়েন, বুঝিয়া লই ।
আমাদের পৌরাণিক বিবরণ এত জটিল যে, তন্মধ্য হইতে সত্যটুকু বাছিয়া লওয়া বড় দুষ্কর ব্যাপার। বিষ্ণুপুরাণের তৃতীয়াংশে তৃতীয়াধ্যায়ে লিখিত আছে,—পৃথিবীতে সৰ্ব্বসমেত অষ্টাবিংশতি জন ব্যাস জন্ম লইয়াছিলেন। র্তাহারা সকলেই নারায়ণের অংশ । এক একজন ঋষি এক এক দ্বীপরে বেদ সঙ্কলন করিয়া বেদব্যাস নাম পাইয়াছিলেন । বস্তুতঃ ব্যাস কোন ব্যক্তিবিশেষের নাম নহে, কেবল উপাধি মাত্র ( ব্যস্যতি বেদ্বান-বি + অন+ ঘঞ ) ভৃগুকুল সস্তৃত ঋগ,—অতঃপর যিনি বাল্মীকি নামে অভিহিত হইয়াছেন, তিনি চতুৰ্ব্বিংশ দ্বাপরে বেদব্যাস হইয়াছিলেন। -

				 এই পাতা শেষ সম্পাদিত হয়েছে ১৯:৪২টার সময়, ৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

